Imbressjone ausem Ordsdgschehe

*erlebt unnuffgschriwwe vumm Walter Rupp*

Seidem ledschde Gebabbelheft iss jo schunn widder enn Haufe Wasser die
Isenach nunner geloffe unnin Flomerschemm iss so manches bassiert.

Im Ogdoower hott unsern neije Ordsvorschdeher die Amtsgschafde iwwer-
numme. Dass dess a e Gnochearwett soi kann, hodder dann glei im November
zu schbiere griggt, wie er beim TuS e Fass Bier hott aschdegge misse. Do war
namlich de Boggbierufftakt vunn de Bellemer Brauerei mit Mussig, mit me
Kabbareddischt aus Deidesem unn mit Bier bis zum Abwinke. Am kalde Biffee
hénn dann die Promminende uns gewéhnliche Fulvolk schah in ahner Reih
gschdanne unn hann gewaad, bisse drakumme sinn. Dess nenn isch
"gelebdie" Demmogradie.

Am 6. Dezember war, wie alle Johr, de Flomerschummer Woihnachtsmarkt
uffem Brogramm. Ferr die Ausschdeller wars dessmool ké roinie Fraad, weil so
eeglisches Wedder war. Am Samsdaag beim Uffbau issemool glei unsern
Pawilljon wie enn grofte Drache uffs Dach vunn de Zwiwwelbdck ehre Holz-
buud gseegelt unn ausnannergebroche. An alle Seide sinn die Schdange
runnergerasselt. Am negschde Moje hott dann e Zelt vunn de Grundschuul die
Baa in die Luft gschdreggt. Irgendwann war dann awwer alles gebandischt,
feschdgegnibbelt unn beschweert unn wie die erschde Besucher kumme sinn,
warn die Schdénd all oigerahmt unn gschmiggt. De ganze Daag war dann
weddermaéssisch dauernd wass los: De Wind hott gebloose, die Sunn hott a
mool korz gschoint, e Schneedreiwe iss iwwer de Kerweblatz gfeegt - mit 3hm
Word, “s war kalt unn ugemiedlich. Unn drotzdem h&nn am zwéa, bei de
Eroffnung, de Ortsvorschdeher Dr. Gerhard Bruder unn de AGF-Vorsitzende
Rainer Hannemann enn Haufe Leid begrieRe kanne. Die Kinner vunn de
Mussigschuul hann in die Drummbeede gebloose wie die Weldméaaschder unn
die vunn de Grundschuul hdnn gsunge unn Gedichte vorgedraage. Dodenoh
hott de AGF-Schaff dann dess Greizwordrédsel vumm 6. Gebabbelheft
uffgeleest. Do waren jo tatsachlich dhnefuchzisch rischdische Leesunge inde
Losdrummel. Manche h&nn sogar schééne Kaade verwendtunn ah s msmp




noch e bissel wass dezugschriwwe unn gemoolt ; 50 wie z. B. die Pia Bracht:
“Juhu ! Do glotzener, gell ? Meer sinn namlisch widder druffcumme | uff dess
Leeseungsworrd. €4 hott uns viel Schwaab
gekoschi bis merr des "BAGGOWWEDEER" - le Derifemer
rausghatt hann, Meer fran uns schunn uffs 7. Ge- L4 éﬁUﬂd’"ﬂ.&‘h
babbel. Weider so. Garub vunn de 3 Derkemer 117

Na, iss dess nit goldisch ?77?
Wie dann die Mift Schdrohhut die Gewinner gezooge hott, waremer all blatt: De
erschde Preis iss an die Familie Mannweiler gange, die beim Rédsel ausem 3.
Gebabbel schunn de dridde unn de zwédde Preis ergattert hann. Do sieht merr
mool, dass sich dess Mitmache lohnt.
Bei de Griene im Zelt war dann ferr die Kinner e Dia-Marcheschdunn agsaat
unn enn Zauberer hott soi Kunscht vorgfiehnt.
Gege die eisisch Kellt hotts uffem ganze Blatz allerhand Uffwarmer gewwe,
vunn de Subbe bis zum Schnaps. Isch hab misch mit're haale, feirische
Gulaschsupp widder uffgetaut. De leere Deller hab isch dann zum MGV
gebrocht unn im Kuhne Peder e Lob ausgschbroche, ferr dess foine Sibbel.
"Dess iss die selb wie ledschdes Johr" secht do druff de Peder, awwer de Gerd
Frerichs setzt glei degeje " Das stimmt aber nicht, das ist doch nicht die alte
vom vorigen Jahr, wir kochen doch jedes Jahr 'ne neue Suppe!” (uff Palzisch
kanners noch nit so rischdisch).
Wies dann dunkel worre iss unn die Lischder gschdrahit hann, hammer uns all
gfraat, dass so viel Besucher do waren. Unn wie merr gsehe hénn, dass die
Leid sich ah all fréen, do waren die Mieh unn die Arwett unn die lange
Vorbereidunge vergesse. Eigendlich sinn jo bei uns nit viel Adragzione zu
bewunnre. Annre Woihnachtsmarkt in de Umgebung hann do nadierlich mah
zu biede. Unn drotzdem kummen die Leit gemn doher, weil merr hier ebbes
hann, wasses in Mannem, in Mischelschdadt odder in Nirnberg nit gibt: Die
Gsellschaft. Merr drifft Bekannde, die merr schunn fang nimmi gsehe hott,
verabredt sich mit Freunde odder drinkt mit de Nochberschaft enn Gliehwoi.
Dess &llah isses doch schunn wert, dass merr enn Woihnachtsmarkt
veraschdalden.

Im Dezember hott endlich enn neije Subbermarkt bei uns uffgemacht.
Hoffendiich gehen diejenische, wu immer geglaagt hann, dass mem kanner
hedden, ah dohie zum Qikaafe, dasser uns ah lang erhalde bleibt.

De 1. Januar hott uns de "EURQ" bescheert. Dess war e bissel uhoimlich,
weil merr gewisst hott dasser do iss, awwer gsehe hott merm nit. Dess dauert
halt noch e zeitlang bis merrn in de Hand hann. In de Zwischezeit kémmer uns
jo schunnemool mit de neije Schbrooch verdraut mache. Wann die "Mark"
wegfallt, missemer halt "Eurc” saage. Beim Metzger verlange merr dann
"Euroknoche” wammer e "Eurcknochesibbche" koche wollen, zu de Mark
Brandenburg missmer jetzt Euro Brandenburg saage unn unser aldes
Schbrichworrd h&ait jetzt: "Meer fahrt de Schreck durch Euro unn Baa". Merr
werm uns dra gewahne.



Am 10. Januar war Blurgerempfang vumm neije Ordsvorschdeher unn de
Zwiwwelbdck. Do war vielleicht wass los. Die TuS-Hall war gschdobbdevoll. De
Dr. Bruder hott enn Riggbligg iwwer’s Weltgschehe vumm ledschde Johr ge-
macht; dess alde Johr war jo voller Kadaschdroofe unn Griege. Do wars in
Flomerschemm schunn e bissel friedlicher, drotz demm Theader um dess
Ordsvorschdeheramt. Der Bau vumm Reje-
rigghaldebegge hett sich gelohnt, weils seit-
demm kann Wolgebruch méah gewwe hett.

Dann iss en liewe Mensch geehrt worre, der
zwar in Ebbschd&d wohnt, awwer in
Flomerschemm agdiev iss, sozusage enn

"Flo-schdadner". Dess war de Rainer
Hannemann, unsern Schaff vunn de AGF,
der sich schunn seit Johre ferr unsem Ord
gewaldisch oisetzt. De Dr. Bruder unn de
Wirthe Walter ha&nnem sogar noch e
Schdéndche gebrocht.

Dann hénn die Zwiwwelbagg die Macht im
Ord mwwernumme unn die Ordsverwaldung
in die Wieschd gschiggt. De Peter Kraus
hott de Ordsvorschdeher gelobt, der jo noch
nit lang im Amt weer unn drumm ah noch nix k

kabuttgemacht hett. De Dr. Bruder hott dann
die Wutz ausem Sagg gelosst unn hott
verkindt, dass vor langer Zeit in Flomer-
schemm schunn enn Zwiwwselk&anisch regiert hott. Belegt war dess ganze
durch enn Fund in unsrer Gemargung: E Schatztruh mit re goldne Zwiwwelbock-
Kroon unn re schwere Zwiwwelkett, sowie dhnre ladeinische Bedienungs-
oleidung. De Peter Kraus iss dann sofort als legidiemer Noochfolger zum
Kaanisch "Peter de Erschde" gekiert worre unn hott sich glei in soim neije Glanz
huldische losse. Dann hann die Zwiwwelbock-Gardemédcher ehr Badscher
gschwunge, wie wannse se wegschmeifte wollden unn zwischennoi hott die
flott-fetzisch Flomerschummer-Jung-Mussigg-Band "The Kingbees™ (uff
Flomerschmerrisch sinn dess "Die K&&nischs-Biene") die Tus-Hall ziddre losse
wie sellemools in Jericho. Unn wie’s Gewidder war mool widder enn schéane
Sunndaag-Middag vorbei.

Dann iss die Fasnacht kumme, unn weil isch do k& Ahnung devunn hab,

schreibt jetzt dodriwwer unser Experddin Chrigtl Muller:

Ferr rischdische Kamewallischde geht die finfd Johreszeid jo schunn am
11.11. los; unn so sinn die Zwiwwelbegg ah glei am Samsdaag druff middre
furiose Ereffnung nérrisch in die nei Kampanje gschdardd. Die Turnhall war voll,
merr hott gemergt, dasses es langie Zeid seit Aschermiddwoch war. Als
wolldense beweise, dasse noch feire kénnen, hann die Narre bis zum frigje Moje



getagt, um dann ferr de Reschd vumm Johr in die besinnlich Zeid abzutauche.

Im Januar, glei nochem Neijohrsempfang, wu de Rubbe Walder jo schunn so
ausfiehrlich driwwer gschriwwe hott, isses dann rischdisch losgange. Die Elfer-
réat sinn in alle Himmelsrischdunge ausgschwarmt unn h&nn Flomerschemm bei
de auswardische Veroine wilrdisch verdrehde.

In ganz besondere Termin war dodebei im Mannemer-Eichbaum-Braukeller. An

demm Daag iss de Zwiwwel-Owwerbogg , de Rolf Miller, ferr soi Verdienschde
um die Fasnacht vunn de Badisch-Palzische Owwemmascher middem grofie
Verdienschd-Orde (in Silwer) vumm "BDK" dekoriert worre. Denn hodder sich in
denne ganze Johre ah werglich verdient! Iwwrischens iss de Rolf ah schunn
durch die Schadtverwaldung im Ogdoower, dortmools zusamme middem Udo
Béhm, mit de Ehrenoodel vunn de Schdadt Frankedahl ausgezeichend worre. De
Udo hott soi Auszeichnung ferr soin hegerische Qisatz in de Jagdgsellschaft
griggt.
Zurigg zu de Fasnacht, die Zeid war jo korz genug. De negschde Groltkampfdaag
war dann’s Ordensfeschd. Die TuS-Hall war bis uff de ledschde Blatz besetzt.
Disch unn Schdiel aug de Werdschaft hann noch roigschafft werre misse. Drotz
denne viele Abordnunge, die aus Noh unn Fern zum Ordensdausch kumme sinn,
wars ganz korzweilisch, afach schaa. Die Gardemadscher, vunn de Glannschde
bis zu de Grofie, hann zum erschde mool ehm Schaudanz gezeigt. Dodefor
hott's viel Beifall gewwe; die Schdimmung war subber. Der ganze Zauber iss
gange bis weid nooch Middernacht. Wie die Kabell dann Feierowend gemacht
hott, sinn die Géaschd all in die Zwiwwelbar cigfalle urn hann die zwaa Barkieber.
de Ronald Schmiiiedhofer unn de Thomas Barth, mit ehre beliebte unn immer
neije Coggdaals ganz schah zum Schwitze gebrocht. Manche hedden garn uff
die Mussigg noch e bissel mim Bobbes gewaggelt, awwer dodefor war
wwerhaubt kann Blatz mah.

Jetzt schdehen die Brunksitzunge uff de Daagesordnung. Die erschd war am
Freidaagowend. Viel ertlischie unn schdédtischie Brominenz war debei. Isch
waal nit, an wasses gelaage hott, awwer jedenfalls iss kann rischdische Funke
riwwergschbrunge. Am Brogramm allaa kanns eigendlich ah nit gelege hawwe,
dass die Schdimmung so verhalde war; wahrschoinlich iss merr Freidaags, so
korz noochem Schaffe halt noch so agschbannt odder mied. Samsdaags hann
alle Agdieve die Kebb hange losse; awwer dess hott sich glei gednnert. Schunn
beim Oimarsch sinn die Leid vunn ehre Blatz

uffgschdiehe unn hé&nn die Agdébre mit

laudem Glatsche empfange. 'S Bubligumm
war in Hochform unn Sunndaags bei de

Seniore wars genau so, merr hedd kénne

mahne, ‘s weren ganz verschiedene Ver-

aschdaldunge gewasst,

In demm Zeidungskommendar wvunn de
"Rhoipalz-Redakteuse" (eva) Klag-Ritz, sie




























